
 

 

 
Pou Piblikasyon Imedya: 13/04/2021  GOUVÈNÈ ANDREW M. CUOMO 

 

 

GOUVÈNÈ CUOMO ANONSE SIT VAKSINASYON SUNY ALBANY AN PRAL 
RELOJE NAN CROSSGATES MALL EPI KÒMANSE VAKSINASYON VANDREDI 16 

AVRIL 
  

Nouvo sit la pèmèt kapasite pa jou ki ogmante  
  
Gouvènè Andrew M. Cuomo te anonse jodi a ke sit vaksinasyon Eta New York dirije k 
ap fonksyone nan SUNY Albany an ap reloje nan Crossgates Mall. Vaksinasyon nan 
nouvo sit Crossgates la ap kòmanse vandredi 16 avril. Sila yo ki genyen randevou ki 
deja nan ansyen plas SUNY Albany an ap resevwa yon imel oswa tèks mizajou ki gen 
enfòmasyon sou demenajman an. Tout dat ak lè randevou ki egziste yo ap rete menm 
jan. Sit tès COVID-19 sou volan nan SUNY Albany an pa afekte pa demenajman sa epi 
l ap rete anplas.  
  
"Sit vaksinasyon an mas nou yo te pèmèt nou fè pwogrè ki enpòtan pou bay piki nan 
bra moun yo, epi pou ogmante kapasite nou, epi maksimize efikasite nou, n ap reloje sit 
vaksinasyon SUNY Albany an nan Crossgates mall", Gouvènè Cuomo te 
deklare. "SUNY Albany te yon patnè inestimab pou nou pandan n ap travay san rete 
pou vaksinen Nouyòkè yo pi rapid ke posib. Mwen raple rezidan zòn Albany yo ke 
konba nou ak COVID la toujou pako fini. Vaksen an fonksyone, men se sèlman si nou 
tout pran li, e mwen ankouraje chak moun ki pa ko pran yon randevou pou fè sa, epi 
retounen pou dezyèm dòz yo jan sa nesesè."  
  
Jiska jodi a, sit SUNY an te administre plis pase 150,000 vaksen total depi li te ouvri pòt 
li nan janvye, ak yon kapasite apeprè 2,000 vaksen pa jou. Nouvo plas nan Crossgates, 
nan espas Lord & Taylor te okipe anvan an, gen kapasite pou administre jiska twa fwa 
kantite dòz akoz anprent enpòtan li. Anplis, akoz nouvo plas la konplètman andedan, 
operasyon li yo ap mwens afekte pa move tan.  
  
Pou ou detèmine si ou elijib ak pran yon randevou nan yon sit vaksinasyon an mas Eta 
a jere, ou ka vizite sitwèb 'Èske M Elijib (Am I Eligible)' la. Nouyòkè yo kapab rele 
depatman sante, famasi, doktè, oswa lopital lokal yo pou yo jwenn plis enfòmasyon ak 
pou yo pwograme randevou yo kote vaksen yo disponib.   
   
Tablodbò pou Swivi Vaksen Kont COVID-19 (COVID-19 Vaccine Tracker Dashboard) la 
disponib pou mete Nouyòkè yo ajou sou distribisyon vaksen COVID-19 la. Depatman 
Sante (Department of Health, DOH) Eta New York la egzije etablisman k ap bay vaksen 
yo pou yo rapòte done pou tout vaksen kont COVID-19 yo bay nan yon delè 24 èdtan; 

https://am-i-eligible.covid19vaccine.health.ny.gov/#_blank
https://covid19vaccine.health.ny.gov/covid-19-vaccine-tracker#_blank


 

 

done sou kantite vaksen yo bay yo ap ajou chak jou sou tablodbò a pou reflete mezi ki 
pi ajou yo nan kad efò vaksinasyon Eta a.  
 
Nouyòkè ki sispèk fwod nan pwosesis distribisyon vaksen an ka rele kounye a nan  
833-VAX-SCAM (833-829-7226) oswa voye imèl bay Depatman Sante a nan 
STOPVAXFRAUD@health.ny.gov. Anplwaye liy ijans yo ap achemine plent yo bay 
ajans envestigasyon ki apwopriye yo pou asire ke Nouyòkè yo pwofite de travay Eta a 
pou vaksinen tout popilasyon ki kalifye a.  

